
पुराने वाहनों का पंजीकरण रद्द किया जाना
744. डा॰ अनिल अग्रवालः 
क्या सड़क परिवहन और राजमार्ग मंत्री यह बताने की कृपा करेंगे किः
(क) क्या यह सच है कि राष्ट्रीय हरित अधिकरण (एन॰जी॰टी॰) ने डीजल और पेट्रोल के क्रमशः दस और पन्द्रह वर्षों से पुराने सभी वाहनों का पंजीकरण रद्द करने का आदेश दिया है; और
(ख) राज्य सरकार द्वारा सड़कों से पुराने वाहनों को हटाने के लिए क्या-क्या कदम उठाए गए हैं और इस आदेश के विपरीत सड़क पर चल रहे ऐसे वाहनों के विरुद्ध क्या कार्रवाई की गई है?
उत्‍तर
सड़क परिवहन और राजमार्ग मंत्रालय में राज्‍य मंत्री
(श्री मनसुख एल. मांडविया)
(क): जी, हां। माननीय राष्‍ट्रीय हरित अधिकरण (एन.जी.टी.) ने वर्धमान कौशिक बनाम भारत सरकार के मामले में 2014 के ओ.ए. संख्‍या 21 में जारी दिनांकित 18.07.2016 और 20.07.2016 के आदेश के माध्‍यम  से क्रमश: दस और पंद्रह वर्ष से अधिक पुराने सभी डीजल और पेट्रोल वाहनों को दिल्‍ली/राष्‍ट्रीय राजधानी क्षेत्र में अपंजीकृत  करने का आदेश दिया है।
(ख):  माननीय राष्‍ट्रीय हरित अधिकरण (एन.जी.टी.) के उपर्युक्‍त आदेश का कार्यान्‍वयन संबंधित राज्‍य परिवहन अधिकारीयों द्वारा किया जा रहा है।

